
Аудитын тайлан 
 
2.1. Оршил 

  Гурванзагал сумын Соёлын төвийн 2019 оны санхүүгийн тайлан, төсвийн 
гүйцэтгэлд хийсэн санхүүгийн тайлангийн аудитын дүн, дүгнэлтийг  эрхлэгч Д.Нямаа 
танд танилцуулж байна.  

 Энэхүү тайланд үйлчлүүлэгчийн санхүү, нягтлан бодох бүртгэл, дотоод 
хяналтын системд хийсэн үнэлгээний тойм, аудитын явцад илрүүлсэн гол зүйлс, 
гаргасан шийдлүүд, анхаарал хандуулахуйц залруулаагүй материаллаг болон 
материаллаг бус алдаа зөрчлийн талаарх тайлбар, тодруулга зэрэг аудитын үр 
дүнгийн талаарх тайлбар, тодруулга, аудитын санал дүгнэлтийн хэлбэр, түүний 
үндэслэлийн талаар тус тус хураангуйлан тэмдэглэв. 

2.2. Аудит хийх үндэслэл, зорилго, талуудын хүлээх үүрэг, хариуцлага 

Бид Төрийн аудитын тухай хуулийн 15 дугаар зүйлийн 15.2.1, 18 дугаар зүйлийн 
18.2, Төсвийн тухай хуулийн 8 дугаар зүйлийн 8.9.1-д заасны дагуу  Гурванзагал сумын 
Соёлын төвийн 2019 оны 12 дугаар сарын 31-ний өдрөөр дуусвар болгосон санхүүгийн 
тайлан, төсвийн гүйцэтгэлд аудит хийлээ.  

 Гурванзагал сумын Соёлын төвийн 2019 оны санхүүгийн тайлан, төсвийн 
гүйцэтгэл Нягтлан бодох бүртгэлийн тухай хууль болон УСНББОУС, түүнд нийцүүлэн 
гаргасан төсвийн байгууллагын нягтлан бодох бүртгэлийн бодлого, заавар, журмын 
дагуу үнэн зөв, шударга илэрхийлэгдсэн эсэхэд дүгнэлт өгөх нь энэхүү аудитын зорилт 
байв. 

Төсвийн шууд захирагч санхүүгийн тайлан, төсвийн гүйцэтгэлийн тайлангаа 
Төсвийн тухай хууль болон УСНББОУС, түүнд нийцүүлэн баталсан төсвийн 
байгууллагын нягтлан бодох бүртгэлийн бодлого, журмын дагуу үнэн зөв, бодитой 
бэлтгэх үүрэгтэй. 

Харин тухайн санхүүгийн тайлан, төсвийн гүйцэтгэлийг дээрх хууль болон 
бодлого, журмын дагуу материаллаг алдаагүй, үнэн зөв, шударга илэрхийлсэн эсэхэд 
санал дүгнэлт өгөх нь Төрийн аудитын байгууллагын үүрэг юм. 

Аудитыг 2020 оны 01 дүгээр сарын 26-наас 2020 оны 02 дугаар сарын 18–ны 
хооронд гүйцэтгэж, аудитын тайланг 2020 оны 02 дугаар сарын 27-ны өдөр эцэслэн 
баталгаажуулж, төсвийн захирагчид хүргүүлэхээр төлөвлөн, аудитор Э.Нандинчимэг  
хариуцаж хэрэгжүүлэв. 

Гурванзагал сумын Соёлын төвийн 2019 оны санхүүгийн тайлан, төсвийн 
гүйцэтгэлийн тайланг Дорнод аймаг дахь төрийн аудитын газарт 2020 оны 01 дүгээр 
сарын 22-ний өдрийн 02 дугаар бүхий албан бичгээр ирүүлсэн байна. 

2.3. Аудитын явцад мөрдсөн бодлого, журам, арга зүй, шалгуур үзүүлэлт 

Аудитын явцад АДБОУС, АОУС, нийтээр хүлээн зөвшөөрсөн бусад зарчимд 
тулгуурласан төрийн аудитын байгууллагын санхүүгийн тайлангийн аудитын талаарх 
бодлого, арга зүйг мөрдөж ажиллав. 

Дээрх стандарт, зарчимд нийцүүлж Монгол Улсын Ерөнхий аудиторын баталсан 
Төрийн аудитын байгууллагаас санхүүгийн тайланд аудит хийх журам, түүнд тусгасан 
үе шатны ажлыг гүйцэтгэж, холбогдох ажлын баримт материалаар баталгаажуулсан 
болно. 

2.4. Байгууллагын зорилго, үйл ажиллагаа, хууль, эрх зүйн орчин 

Гурванзагал сумын Соёлын төвийн үйл ажиллагааны эрхэм зорилго нь “ Иргэд 
олон нийтийг соёлын үйл ажиллагаанд оролцох идэвх санаачлагыг нэмэгдүүлэх”-д 
оршино.  

Соёлын төвийн үйл ажиллагааны чиглэлийг дараах байдлаар тодорхойлжээ: 
Үүнд: 

 Иргэд, ардын авъяастны дунд тэдний хэрэгцээ, сонирхолд түшиглэн 
чөлөөт цагийн олон талт ажлыг зохион байгуулах  

 Байгууллага, аж ахуйн нэгж, гэр бүл, ардын авъяастныг түшиглэн үндэсний 
уламжлалт болон хүүхдэд зориулсан урлаг, сонгодог урлагийг сурталчлан 
дэлгэрүүлэх, хадгалж хамгаалах чиглэлээр сургалт явуулж, хамтлаг, хэсэг 
зохион байгуулан хүн амын соёлын үйлчилгээний хүртээмж, чанарыг 
дээшлүүлэх  

 Түүхэн үйл явдлын ой, тэмдэглэлт өдрийг тэмдэглэх, гавъяат үйлстнийг 
алдаршуулах, дурсгалыг нь мөнхжүүлэх ажлыг холбогдох журмын дагуу 
зохион байгуулах 

Тухайн байгууллагын санхүүгийн үйл ажиллагаанд мөрддөг гол хууль тогтоомж, 
түүнд нийцүүлэн гаргасан журам зааварт өөрчлөлт ороогүй байна. 

2.5. Нягтлан бодох бүртгэлийн бодлого, үйл ажиллагаа болон дотоод хяналттай 
холбоотой хүчин зүйлсийн үнэлгээ 

Бид санхүүгийн тайланд материаллаг алдаа байхгүй гэдгийг нягтлах үүднээс 
үйлчлүүлэгчийн нягтлан бодох бүртгэлийн бодлого, санхүүгийн үйл ажиллагаа, дотоод 
хяналтыг шаардлагатай гэж үзсэн хэмжээгээр дахин хянасан болно.  

Гурванзагал сүмын Соёлын төвийн мөрдөж байгаа Нягтлан бодох бүртгэлийн 
бодлогын баримт бичиг нь Сангийн яамнаас авч хэрэгжүүлж байгаа нягтлан бодох 
бүртгэлийн бодлогын шинэчлэлт, холбогдох стандарт, хууль тогтоомжтой нийцтэй 
байна.  

Гурванзагал сумын Соёлын төв нь санхүү, нягтлан бодох бүртгэлийн үйл 
ажиллагаанд “Axplorer” программ хангамж ашигладаг байна.  

 Гурванзагал сумын Соёлын төвийн дотоод хяналтын эрсдэлийг төлөвлөлтийн 
үе шатанд дунд гэж үнэлсэн бөгөөд гүйцэтгэлийн шатанд дахин хянахад дотоод хяналт  
үр нөлөөгүй гэж үзлээ. 

2.6. Төлөвлөлтийн шатанд тодорхойлсон эрсдэл, түүнийг үнэлсэн байдал 

Аудитын явцад  бэлтгэсэн санхүүгийн тайлан, төсвийн гүйцэтгэл нь материаллаг 
хэмжээний алдаатай илэрхийлэгдээгүй гэсэн үндэслэлтэй нотолгоо олж авахын тулд 



   

Гурванзагал сумын Соёлын төвийн 2019 оны санхүүгийн тайлан, төсвийн гүйцэтгэлд  
хийсэн санхүүгийн тайлангийн аудит 

 

«Au_code»     6 

байгууллагын гадаад дотоод орчин, дотоод хяналтыг судалж, санхүүгийн тайлан, 
төсвийн гүйцэтгэлийн тайлантай холбоотой эрсдэлтэй асуудлыг илрүүлж, үнэллээ. 

Аудитыг төлөвлөлтийн үе шатанд 38 эрсдэлтэй асуудалд горим сорил 
хэрэгжүүлэхээр төлөвлөж баталгаажуулсан болно. 

2.7. Материаллаг байдлын суурь сонгосон үндэслэл, тайлбар 

Аудитыг төлөвлөх үе шатны материаллаг байдлыг АДБОУС 1320, АОУС 320-ын 
дагуу тодорхойлсон бөгөөд материаллаг байдлын суурь үзүүлэлтээр 2019 оны жилийн 
эцсийн үр дүнгийн тайлангийн зардлыг сонгож, эрсдлийн түвшинг дунд гэж үнэлэн 
материаллаг байдлын хэмжээг 2 хувиар тогтоов.  

Төлөвлөлтийн үе шатанд сонгосон суурь үзүүлэлтийн дүн 64,330.0 мянган 
төгрөгөөс тооцон 1,286.6 мянган төгрөгөөр материаллаг байдлыг тодорхойлж 
баталгаажууллаа.  

Гүйцэтгэлийн үе шатанд материаллаг байдлын түвшинг төлөвлөлтийн үе 
шатанд тооцсонг хэвээр авсан.  

2.8. Санхүүгийн тайлангийн үзүүлэлтүүд 

Гурванзагал сумын Соёлын төвийн 2019  оны жилийн эцсийн санхүүгийн байдлын 
тайлангаарх нийт хөрөнгийн дүн өмнөх оноос 58.71 мянган төгрөгөөр буюу 0,04 хувиар 
өссөн байна. Өмнөх оны үзүүлэлтээс материаллаг өөрчлөлт гарсан нь бараа 
материал, үндсэн хөрөнгийн данс байна. 

Хүснэгт 1. Санхүүгийн байдлын тайлангийн үзүүлэлт     
                     / мянган төгрөг/ 

Үзүүлэлт 
Эхний 

үлдэгдэл 
Эцсийн 

үлдэгдэл 
Өөрчлөлт 

Б 1 2 3=2-1 

Авлага - - - 

Урьдчилгаа - - - 

Бараа материал  15,488.8   18,445.4         2,956.6  

Үндсэн хөрөнгө 202,031.6     204,031.6          2,000.0 

Хуримтлагдсан элэгдэл (95,330.2)    (100,228.1)      (4,897.9) 

Нийт хөрөнгө 122,190.2      122,248.9      58.7  

Өр төлбөр       

Засгийн газрын оролцоо /Эздийн өмч/    122,190.2     122,248.9     58.7  

Нийт өр төлбөр ба цэвэр хөрөнгө 
өмчийн дүн 

122,190.2     122,248.9      58.7  

Бараа материалын дансны үлдэгдэл өссөн нь БСШУСЯ-наас 148.2 мянган 
төгрөгийн ном хандиваар хүлээн авсан, мөн бичиг хэргийн материал болон аж ахуйн 
материал 2,808.4 мянган төгрөгийн үлдэгдэлтэй холбоотой байна. 

Үндсэн хөрөнгө дансны үлдэгдэл өссөн нь Өгөөмөр баян эрхэт хоршооноос 5 
ширхэг, 2000.0 мянган төгрөгийн үнэ бүхий Гацуур мод хандивласанаар нэмэгдсэн 
байна.   

Өр төлбөр дансны үлдэгдэлд өөрчлөлт ороогүй байна. 

Засгийн газрын оролцоо дансны үлдэгдэл 122,248.9  мянган төгрөг болж 58.7 
мянган төгрөгөөр өссөн нь хуримтлагдсан үр дүнгээс шалтгаалжээ.  

2.9. Төсвийн гүйцэтгэлийн талаарх тайлбар, тодруулга 

Төсвийн тухай хуулийн 6 дугаар зүйлийн 6.1-д заасны дагуу төсвийг төлөвлөх, 
хэрэгжүүлэх, тайлагнахад эрх бүхий байгууллага, төсвийн захирагч нь энэ хуулийн 5 
дугаар зүйлийн 5.1-д заасан төсвийн зарчмыг мөрдлөг болгож, хэрэгжүүлэх үүрэгтэй.  

Тайлант онд Төсвийн шууд захирагчийн хэрэгжүүлэх 1 хөтөлбөрт зориулан 
үндсэн үйл ажиллагаанд 61,365.8 мянган төгрөгийн төсөв батлагдсан нь урсгал 
зардалд зарцуулахаар батлагджээ.  

Нийт зардлын 61,365.8 мянган төгрөгийг улсын төсвөөс санхүүжүүлэхээр 
төлөвлөжээ.  

Батлагдсан төсөв, гүйцэтгэл, түүний хэтрэлт, хэмнэлтийг орлого, зардлын зүйл 
тус бүрээр харуулсан мэдээллийг энэ тайлангийн 3.5-д харуулав.  

Төсвийн нийт зардлын гүйцэтгэл 61,309.9 мянган төгрөг буюу 99.9 хувьтай 

байна. 

Гурванзагал сумын Соёлын төв 2019 онд өөрийн орлогын төлөвлөгөө 

батлагдаагүй байна.   

Нэмэлт төсөв: Нэмэлт санхүүжилтийн дансанд 115.0 мянган төгрөгийн орлого 

орсон байна. Үүнээс Мөнх Оргилох Эрдэм ХХК-иас медаль, үнэмлэхний төлбөрт 115.0 

мянган төгрөгийг шилжүүлсэн байна.  

2.10. Аудитын явцад хэрэгжүүлсэн горим сорил, түүний үр дүн 

Аудитыг төлөвлөх үе шатанд тогтоосон 38 эрсдэл, гүйцэтгэх үе шатанд эрсдэл 
тогтоож 34 эрсдэл тодорхойлж нийт 32 горим сорил хэрэгжүүллээ.  

Аудитаар нийт 10,785.2 мянган төгрөгийн зөрчил илэрч 2 албан шаардлага 
хүргүүлж, тус алдаа зөрчлийг арилгах, давтан гаргахгүй байх 1 зөвлөмж өглөө. Дээрх 
залруулаагүй алдаа, зөрчилтэй асуудлыг дараах байдлаар ангилав. 

Аудитаар дараах 10,785.2 мянган төгрөгийн алдаа, зөрчилд албан шаардлага 
хүргүүллээ. Үүнд: 

1. Санхүүгийн тайлан дээр өөрийн үйл ажиллагаанаас 115.0 мянган төгрөгийн 
орлого олсон боловч орлогын эх үүсвэрийг нотлох анхан шатны баримтын бүрдэлт 
хангалтгүй байгаа нь Нягтлан бодох бүртгэлийн тухай хуулийн “Нятлан бодох бүртгэлт 
хөтлөх” 14.3 дахь заалтын 14.3.1 дахь хэсэгт заасантай нийцэхгүй, санхүүгийн 
тайлангийн үнэн зөв байдал гэсэн батламж мэдэгдлийг хангахгүй байна.  

Шийдвэрлэсэн нь:  Албан шаардлага хүргүүлэв. 

2. Тайлант хугацаанд гарсан зардлаас 10,670.2 мянган төгрөгийн зардлыг 
ибаримт цахим системд бүртгүүлээгүй нь СС-ын 2017 оны 347 дугаар тушаалаар 
батлагдсан “Өмчийн бүх хэлбэрийн аж ахуйн нэгж, байгууллагад нийтлэг хэрэглэгдэх 
анхан шатны бүртгэлийн маягтыг нөхөх заавар”-ын 6.5 дахь Монгол Улсын стандарт 
MNS 6529:2015 “татварын нэгдсэн системд ашиглах төлбөрийн баримтын ерөнхий 
шаардлага”-д заасан тусгай нууцлалын QR кодоор баталгаажсан анхан шатны цаасан 
баримтуудыг бүрдүүлж ажил гүйлгээг хүлээн зөвшөөрөх гэсэн тушаалыг бүрэн хангаж 
ажиллаагүй байна. 
 

Шийдвэрлэсэн нь:  Албан шаардлага хүргүүлэв. 

2.11. Дараагийн аудитаар авч үзэх буюу анхаарал татахуйц бусад чухал асуудал 

1. Кассын тайлан, билетийн тооцоо зэрэг бэлэн мөнгөний баримтуудын иж бүрнээр 

нь бэлтгэж байх. Орлогын эх үүсвэрийг тодорхой хөтлөн бүртгэлд тусгах.  

2. Соёлын төв өөрийн үйл ажиллагааны онцлогт тохирсон жишиг НБББББ-г 

ашиглан боловсруулж санхүүгийн үйл ажиллагаандаа ашиглах 

3. Өөрийн үйл ажиллагааны орлогыг нэмэгдүүлж үр өгөөжтэй захиран зарцуулах 

тал дээр анхаарч ажиллах хэрэгтэй 

4. Шилэн дансны мэдээллийг хугацаанд нь байршуулж байх 

2.12. Шилэн дансны мэдээлэл  

Гурванзагал сумын Соёлын төв нь  Шилэн дансны тухай хуулийн 6 дугаар зүйлд 
заасан 82 мэдээллийг хугацаанд нь, 70 мэдээллийг хугацаа хоцроож байршуулсан 
байна.  

2.13. Өмнөх зөвлөмжийн хэрэгжилтийн талаарх тайлбар, тодруулга 

Өмнөх оны санхүүгийн тайлангийн аудитаар 118.0 мянган төгрөгийн зөрчилд 1 
төлбөрийн акт тогтоосныг 2019.06.17-нд төлсөн байна. 

2.14. Дүгнэлтийн хэлбэр, үндэслэл 

Бид  Гурванзагал сумын Соёлын төвийн 2019 оны санхүүгийн тайлан, төсвийн 
гүйцэтгэлийн тайланд аудит хийж, баталгаажуулах ажлыг АДБОУС-ын дагуу, Монгол 
Улсын холбогдох хууль тогтоомжид нийцүүлэн гүйцэтгэсэн.  

“Зөрчилгүй” дүгнэлт 

 Гурванзагал сумын Соёлын төвийн 2019 оны жилийн эцсийн санхүүгийн 
байдал, санхүүгийн үр дүн, мөнгөн гүйлгээ, өмчийн өөрчлөлт болон бусад илчлэл 
тодруулгыг нягтлан бодох бүртгэлийн тухай хуулийн 4 дүгээр зүйлийн 4.1.3, 
УСНББОУС-ын дагуу материаллаг байдлын хувьд үнэн зөв, бодитой илэрхийлсэн 
эсэхийг Аудитын гэрчилгээнд тодорхой дурдав. 

Дээрх зөвлөмжийн биелэлтийг төрийн аудитын байгууллагад 2020 оны 05 
дугаар сарын 15-ны дотор ирүүлнэ үү. 

Аудитын явцад бидэнтэй хамтран ажилласан холбогдох ажилтнуудад талархал 
илэрхийлье.  

Аудит хийгдсэн санхүүгийн тайлан  
3.1 Аудит хийгдсэн санхүүгийн байдлын тайлан 

Тайлант хугацаа: 2019 оны 12 дугаар сарын 31-ний өдрөөр дуусвар болсон тайлан                                                                                                                                                                                                                   
/төгрөг/ 

3.2 Аудит хийгдсэн санхүүгийн үр дүнгийн тайлан 

Тайлант хугацаа: 2019 оны 12 дугаар сарын 31-ний өдрөөр дуусвар болсон тайлан 
                                                                                                                                           /төгрөг/ 

3.3 Аудит хийгдсэн мөнгөн гүйлгээний тайлан 

Тайлант хугацаа: 2019 оны 12 дугаар сарын 31-ний өдрөөр дуусвар болсон тайлан 
                                                                                                                                           /төгрөг/ 

3.4 Аудит хийгдсэн цэвэр хөрөнгө/өмчийн өөрчлөлтийн тайлан 

Тайлант хугацаа: 2019 оны 12 дугаар сарын 31-ний өдрөөр дуусвар болсон тайлан 
                                                                                                                                           /төгрөг/ 

3.5 Аудит хийгдсэн төсвийн гүйцэтгэлийн тайлан 

Тайлант хугацаа: 2019 оны 12 дугаар сарын 31-ний өдрөөр дуусвар болсон тайлан 
                                                                                                   


